Soalan Lazim
1. Apakah KLIBOR?

KLIBOR yang diperkenalkan pada bulan Jun 1987, telah lama menjadi penanda aras
kewangan utama untuk pasaran kewangan Malaysia. KLIBOR adalah ‘berasaskan laporan’
dan menggambarkan kadar kesanggupan bank-bank peserta untuk memberikan pinjaman
dana Ringgit bagi tempoh tertentu.

2. Apakah MYOR/MYOR-i?

Kadar Semalaman Malaysia (MYOR) dan Kadar Islam Semalaman Malaysia (MYOR-i)
masing-masing ialah kadar purata berwajaran jumlah bagi urus niaga MYR antara bank
semalaman tanpa cagaran dan kadar purata pulangan berwajaran jumlah bagi peletakan
MYR antara bank semalaman tanpa cagaran.

MYOR dan MYOR-i dikira berdasarkan urus niaga sebenar. Ciri-ciri utama dan kaedah
pengiraan bagi MYOR dan MYOR-i diperincikan dalam dokumen dasar MYOR dan
MYOR-i.

3. Apakah perbezaan utama antara KLIBOR dengan MYOR/MYOR-i?

Perbandingan ciri-ciri antara KLIBOR dengan MYOR/MYOR-i adalah seperti yang
berikut:

KLIBOR MYOR-MYOR-i
Bagaimanakah ia ‘Berasaskan Laporan’ ‘Berasaskan Urus niaga’
dikira?
Berdasarkan kadar purata* yang | Kadar purata berwajaran
disesuaikan oleh pelapor jumlah bagi urus niaga MYR
KLIBOR berdasarkan susunan antara bank semalaman tanpa
hierarki: cagaran
(a) Urus niaga yang diselesaikan
sendiri pada harga pasaran
yang berpatutan (arm s
length) dalam pasaran asas
atau pasaran berkaitan
(b) Tawaran dan bidaan pasti
(yang boleh dilaksanakan)
sendiri
(c) Penilaian pakar
Berapa lama 1, 3 dan 6 bulan Semalaman
tempohnya?




*Kadar purata yang disesuaikan diperoleh dengan mengeluarkan kadar tertinggi dan
terendah serta seterusnya mengira purata baki sembilan kadar yang dikemukakan oleh
pelapor KLIBOR.

Sumber: Artikel BNM “Peralihan daripada KLIBOR kepada MYOR/MYOR-i” yang
diterbitkan sempena Ulasan Kestabilan Kewangan BNM Separuh Pertama Tahun 2025

. Mengapa beralih daripada KLIBOR kepada MYOR/MYOR-i?

Peralihan ini adalah sebahagian daripada agenda pembaharuan penanda aras kewangan
Malaysia yang lebih meluas, selaras dengan inisiatif pembaharuan penanda aras kewangan
global. Peralihan kepada MYOR dan MYOR-i merupakan inisiatif yang proaktif dan
berwawasan bagi memastikan penanda aras kewangan negara terus kukuh.

. Bila bank-bank akan berhenti mengeluarkan kontrak KLIBOR baharu?

Berdasarkan hala tuju Bank Negara Malaysia, bank-bank akan berhenti menggunakan
KLIBOR dalam dagangan/kontrak baharu mulai 1 Julai 2027.

. Bagaimanakah penamatan KLIBOR boleh menjejaskan pelanggan?

Penamatan ini mungkin menjejaskan pelanggan yang mempunyai pinjaman/pembiayaan
atau produk kewangan berkaitan KLIBOR (termasuk produk pelaburan berstruktur) yang
akan matang selepas 31 Disember 2028.

. Apakah tindakan yang perlu diambil sekiranya pelanggan mempunyai kontrak
KLIBOR sedia ada yang terus berkuat kuasa selepas 31 Disember 2028?

Kontrak yang terus berkuat kuasa selepas tarikh penamatan KLIBOR akan beralih secara
aktif kepada kadar rujukan alternatif sebelum 30 Jun 2028. Bank akan menghubungi
pelanggan dan pihak yang terlibat dengan produk yang menerima kesan daripada
peralihan KLIBOR.

. Di manakah saya boleh mendapatkan maklumat lanjut?

e Pengumuman Penting dan Gambaran Keseluruhan oleh Bank Negara Malaysia.
Boleh didapati melalui https.//financialmarkets.bnm.gov.my/myor-myori-overview

e Pelan Peralihan Bank Negara Malaysia daripada KLIBOR kepada MYOR/MYOR-i.
https://www.bnm.gov.my/fsr1h25b1

e Kadar MYOR: https.//financialmarkets.bnm.gov.my/data-download-myor

o Kadar MYOR-i: https://financialmarkets.bnm.gov.my/data-download-myori

e Dokumen Dasar Kadar Semalaman Malaysia
https://www.bnm.gov.my/documents/20124/938039/PD _MYOR.pdf

e Dokumen Dasar Kadar Islam Semalaman Malaysia
https://www.bnm.gov.my/documents/20124/938039/pd-myor-i.pdf

